
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
কুরু পাণ্ডব



 তোমরা ভীত হইও না, আমি একাকী এই বনকে এ রাক্ষসের পাপাচরণ হইতে মুক্ত করিব।

 এই বলিয়া ভীম পূর্ণ বলপ্রয়োগে হিড়িম্বকে ভূমি হইতে উত্তোলনপূর্ব্বক চতুর্দ্দিকে বিঘূর্ণিত করিয়া তাহাকে পুনরায় ভূমিতে নিক্ষেপ ও পশুবৎ বধ করিলেন। ভ্রাতৃগণ পরম পরিতুষ্ট মনে ভীমকে আলিঙ্গনপূর্ব্বক ধন্যবাদ প্রদান করিলেন।

 অনন্তর পাণ্ডবগণ পুনরায় চলিতে আরম্ভ করিলে হিড়িম্বা তাঁহাদের সঙ্গ লইল। ইহাতে ভীম কিঞ্চিৎ রুষ্ট হইয়া বলিলেন—

 হে রাক্ষসি! তোমরা মায়ার দ্বারা সর্ব্বদাই মনুষ্যদিগকে ছলনা করিয়া থাক, অতএব তোমার আমাদের সঙ্গে আসিবার কোন প্রয়োজন নাই।

 এইরূপ প্রত্যাখ্যানে দুঃখিত হইয়া হিড়িম্বা কুন্তীর শরণাগত হইয়া কহিল—

 মাতঃ! আপনি আমার প্রতি অনুকম্পা প্রদর্শনপূর্ব্বক ভীমসেনকে আমার সহিত বিবাহে অনুমতি প্রদান করুন, আমি তাহার সহিত যথেচ্ছ ভ্রমণ করিয়া পুনরায় তাঁহাকে আপনাদের নিকট ফিরাইয়া আনিব।

 যুধিষ্ঠির ইহা শুনিয়া বলিলেন—

 হে সুমধ্যমে! তোমার অভিলাষ পূর্ণ হউক। তুমি দিবাভাগে ভীমসেনকে লইয়া যদৃচ্ছা ভ্রমণ করিও, কিন্তু রজনীযোগে তাহাকে আমাদের নিকট আনয়ন করিতে হইবে।

		 এই পাতা শেষ সম্পাদিত হয়েছে ১০:৫১টার সময়, ১৪ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

